
Yajnavalkyakritam Surya Stotram 24

ಯಾಜ್ಞವಲ್ಕ್ಯಕೃತಂ ಸೂರ್ಯಸ್ತೋತ್ರಂ ೨೪

ಯಾಜ್ಞವಲ್ಕ್ಯ ಉವಾಚ .

ಓಂ ನಮೋ ಭಗವತೇ ಆದಿತ್ಯಾಯಾಖಿಲಜಗತಾ-
ಮಾತ್ಮಸ್ವರೂಪೇಣ ಕಾಲಸ್ವರೂಪೇಣ ಚತುರ್ವಿಧ-

ಭೂತನಿಕಾಯಾನಾಂ ಬ್ರಹ್ಮಾದಿಸ್ತಂಬಪರ್ಯಂತಾನಾ-
ಮಂತರ್ಹೃದಯೇಷು ಬಹಿರಪಿ ಚಾಕಾಶ ಇವೋಪಾಧಿನಾ-
ವ್ಯವಧೀಯಮಾನೋ ಭವಾನೇಕ ಏವ ಕ್ಷಣಲವ-

ನಿಮೇಷಾವಯವೋಪಚಿತಸಂವತ್ಸರಗಣೇನಾಪಾಮಾದಾನ-
ವಿಸರ್ಗಾಭ್ಯಾಮಿಮಾಂ ಲೋಕಯಾತ್ರಾಮನುವಹತಿ ..೬೭..
ಯದು ಹ ವಾವ ವಿಬುಧರ್ಷಭ ಸವಿತರದಸ್ತಪ-

ತ್ಯನುಸವನಮಹರಹರಾಮ್ನಾಯವಿಧಿನೋಪ-

ತಿಷ್ಠಮಾನಾನಾಮಖಿಲದುರಿತವೃಜಿನ-
ಬೀಜಾವಭರ್ಜನ ಭಗವತಃ ಸಮಭಿಧೀಮಹಿ
ತಪನಮಂಡಲಂ ..೬೮..
ಯಇಹ ವಾವ ಸ್ಥಿರಚರನಿಕರಾಣಾಂ
ನಿಜನಿಕೇತನಾನಾಂ ಮನ ಇಂದ್ರಿಯಾಸು-
ಗಣಾನನಾತ್ಮನಃ ಸ್ವಯಮಾತ್ಮಾಂತರ್ಯಾಮೀ
ಪ್ರಚೋದಯತಿ ..೬೯..
ಯಏವೇಮಂ ಲೋಕಮತಿಕರಾಲವದನಾ-
ನ್ಧಕಾರಸಂಜ್ಞಾಜಗರಗ್ರಹಗಿಲಿತಂ
ಮೃತಕಮಿವ ವಿಚೇತನಮವಲೋಕ್ಯಾ-
ನುಕಂಪಯಾ ಪರಮಕಾರುಣಿಕ
ಈಕ್ಷಯೈವೋತ್ಥಾಪ್ಯಾಹರಹರನುಸವನಂ
ಶ್ರೇಯಸಿ ಸ್ವಧರ್ಮಾಖ್ಯಾತ್ಮಾವಸ್ಥಾನೇ
ಪ್ರವರ್ತಯತಿ ..೭೦..
ಅವನಿಪತಿರಿವಾಸಾಧೂನಾಂ ಭಯ-

ಮುದೀರಯನ್ನಟತಿ ಪರಿತ ಆಶಾ-

ಪಾಲೈಸ್ತತ್ರ ತತ್ರ ಕಮಲಕೋಶಾ-
ಞ್ಜಲಿಭಿರುಪಹೃತಾರ್ಹಣಃ ..೭೧..
ಅಥ ಹ ಭಗವಂಸ್ತವ ಚರಣನಲಿನಯುಗಲಂ
ತ್ರಿಭುವನಗುರುಭಿರಭಿವಂದಿತಮಹಮಯಾತ-
ಯಾಮಯಜುಷ್ಕಾಮಉಪಸರಾಮೀತಿ ..೭೨..
ಇತಿ ಶ್ರೀಮದ್ಭಾಗವತಮಹಾಪುರಾಣೇ ದ್ವಾದಶಸ್ಕಂಧೇ ಷಷ್ಠಾಧ್ಯಾಯಾಂತರ್ಗತಂ
ಯಾಜ್ಞವಲ್ಕ್ಯಕೃತಂ ಸೂರ್ಯಸ್ತೋತ್ರಂ ಸಮಾಪ್ತಂ .

ಭಾಗವತಪುರಾಣ .ಅಧ್ಯಾಯ ೧೨/೬/೬೭-೭೨..
bhAgavatapurANa . adhyAya 12/6/67-72..

